
Apel 2003. 
 
 
 
Uzimajući u obzir potrebu za suočavanjem sa jedinstvenošću intervencije 
međunarodne zajednice u Bosni i Hercegovini i potrebu za identifikovanjem i 
razmatranjem (ne)izvučenih pouka: 
- U cilju vrednovanja aktivnosti raznih međunarodnih agencija i međuvladinih 
tijela; 
- u cilju formulisanja i revizije konkretne strategije za postepeni prestanak 
međunarodnog angažmana koja će Bosni i Hercegovini pomoći da se suoči sa 
mnogim izazovima izgradnje države, evropskih integracija, ekonomskog razvoja 
itd. 
- u svrhu drugih sličnih intervencija međunarodne zajednice na terenu; 
 
Uzimajući u obzir da je fragmentacija i podjeljenost bila osobenost ne samo 
regiona i države nego i aktivnosti međunarodne zajednice i različitih istraživačkih 
organizacija, kao i drugih inicijativa koje se odnose na Jugoistočnu Evropu; 
 
Uzimajući u obzir veliku vjerovatnoću da će se razni analitičari, univerziteti, 
istraživačke organizacije i nevladine organizacije osjećati ponukanim da 
objavljuju knjige i organizuju konferencije 10 godina nakon Dejtonskog 
mirovnog sporazuma. 
 
Cilj ovog prijedloga je pozivanje zainteresovanih strana na zajednički poduhvat 
koji će omogućiti raznolikost shvatanja pitanja izgradnje države i odražavati 
različite pristupe i težište svakog od njih. Prema tome, iako su zajedničke teme i 
zajedničke perspektive od ključnog značaja, ima prostora i za različite 
perspektive i nezavisne analize. Takav poduhvat predstavljaće jedinstveno 
dostignuće. Međutim, u kontekstu aktuelne situacije, mi smatramo da on 
predstavlja puku potrebu. 
 
S naše tačke gledišta, glavni zadatak bio bi da se istaknu (ne)izvučene pouke, 
najbolje i najlošije prakse, kako bi se uobličila posljednja faza strane intervencije 
putem ciljanog i strateškog prenosa odgovornosti i ovlaštenja na lokalne aktere. 
Time će se unaprijediti i podrška bilo kakvim strategijama i inicijativama koje 
pokrenu zainteresovane strane u zemlji u okviru svojih nastojanja da se suoče sa 
glavnim razvojnim izazovima s kojima će se Bosna i Hercegovina susretati u 
narednim godinama. Kao takav, naš napor je po svojoj prirodi okrenut ka 
budućnosti. Iz toga proizilazi i potreba za uključivanjem i ravnopravnim učešćem 
lokalnih partnera. 
 
Prvi korak, koji će biti napravljen početkom 2004. godine, sastojaće se od 
razvijanja zajedničkog koncepcijskog i analitičkog okvira, kojim će se 
naučnicima i praktičarima uključenim u ovaj poduhvat omogućiti da rade na 
svom pojedinačnom doprinosu. Slijedeći korak, početkom 2005. godine, pružiće 
nam uvid u različite pristupe i izučavanja na terenu. Konačno, organizovaćemo 
međunarodnu konferenciju pod nazivom “Deset godina nakon Daytona”, na kojoj 
ćemo predočiti rezultate našeg zajedničkog rada. 

